
Abstrak

Novel Ing Satengahing Alas Brongkos anggitane Tiwiek SA ngandhut kritik sosial kang onjo. Novel Ing Satengahing Alas Brongkos banjur dicekak dadi ISAB.  Kritik sosial iki minangka gegambaran saka uripe manungsa ing kanyatan. Kritik sosial iki dikarepake pangripta bisa nambahi wawasan tumrap manungsa supaya bisa nglakoni urip luwih apik lan tinata. Bisa dadi kaca benggala tumrap manungsa supaya bisa ndandani kaluputan kang tau dumadi sadurunge. Kritik sosial kang ana sajrone novel ISAB anggitane Tiwiek SA iki bakal ditintingi kanthi nggunakake tintingan sosiologi sastra.

Adhedhasar andharan kasebut bisa dijupuk undering panliten yaiku (1) kritik sosial apa wae kang ana sajrone novel ISAB? (2) kepriye gayute kritik sosial sajrone novel ISAB klawan kanyatan? Saka underan panliten mau, nduweni ancas (1) ngandharake kritik sosial sajrone novel ISAB. (2) ngandharake gayute kritik sosial sajrone novel ISAB klawan kanyatan. Dene paedahe panliten iki yaiku  kanggo nyengkuyung pangrembakane karya-karya sastra Jawa Modern, digunakake minangka bahan pasinaon apresiasi lan bisa didadekake sumber informasi ngenani kritik sastra, sarta nambahi kawruh ngenani perangane karya sastra, pigunane tintingan sosiologi kanggo ngonceki karya sastra lan bisa uga menehi kreteg supaya luwih gampang anggone ngerteni lan mahami isi kang kinandhut sajrone novel ISAB.

Landhesan teori sajrone panliten iki nggunakake sosiologi sastra kang diandharake dening Iant Watt mligine teori kang kapindho yaiku sastra minangka kaca benggala kanggo masyarakat, kang ditliti sepira adohe sastra njlentrehake urip kang ana ing masyarakat. 

Panliten iki nggunakake metodhe panliten deskriptif kualitatif. Sumber dhatane yaiku novel ISAB anggitane Tiwiek SA lan pawarta ing internet. Dene, dhata panliten yaiku tembung-tembung, ukara, lan wacana kasusastran sajrone novel ISAB. Cara ngumpulake dhata yaiku studi kapustakan, seleksi dhata, lan analisis dhata. Sajrone ngolah dhata tumuju tintingan sosiologi sastra kabantu dening analisis struktur, dene perangan liyane digunakake kanggo nyengkuyung madege tema.

Kritik sosial sajrone novel ISAB iki ngandharake ngenani (1) kritik sosial tumrap wong bebojoan kayata kabutuhan ekonomi, tumindak sewenang-wenang marang sisihane, tumindak sedheng, lan tumindak wani marang sisihan (2) kritik sosial tumrap tumindak durjana kayata apus-apus, pelecehan seksual, ngruda paksa, lan ngrampog (3) kritik sosial tumrap panguwasa kayata panguwasa kang tumindak sawenang-wenang, panguwasa kang ngumbar janji, lan panguwasa kang thuk mis (4) kritik tumrap wanita matrealis (5) kritik tumrap sipat gumedhe.

PURWAKA
Landhesan Panliten
Manungsa minangka makhluk sosial kang urip bebarengan lan mesthi mbutuhake antara siji lan liyane. Mula saka kuwi manungsa kudu bisa srawung, ngregani, lan tulung tinulung marang liyan. Manungsa diciptakake minangka makhluk kang paling sampurna dening Gusti amarga nduweni akal, pikiran, pangrasa, lan nduweni unsur cipta, rasa, uga karsa. Unsur-unsur iku bisa kacukupan kayata kanthi nduweni elmu pengetahuan, kesenian, lan moral kaagamaan. Mula, ing urip bebrayan kebak kedadeyan-kedadeyan sosial kang mujudake fenomena sosial. Fenomena-fenomena sosial  tersebut bisa arupa kahanan sosial, ekonomi, politik, uga prakara-prakara utawa konflik kang ana ing masyarakat. Anane fenomena-fenomena sosial iku ndadekake pangripta nulis sawijine reriptan sastra. Dening pangripta, fenomena-fenomena sosial kasebut dijlentrehake sajrone karya sastra kanggo ngandharake wujud respon tumrap prakara-prakara sosial kang ana ing sakupenge pangripta.

Prakara-prakara sosial kang ana ing masyarakat bisa dadi salah sawijining karya kang wigati banget lan narik kawigaten pamaca. Pangripta ketarik minate ngrembug ngenani prakara sosial supaya bisa dadi pangeling masyarakat yen kabeh prakara sosial iku ora kudu dilakoni. Masyarakat kudu bisa milah prakara sing apik lan sing ala sing patut lan ora patut ditindakake. Wellek lan Warren (1990: 119) ngandharake yen sastra kuwi kaca lan wujud ekspresi panguripan senadyan ora kabeh. Saka kutipan kasebut bisa  didudut yen karya sastra ora mung dadi pangaribawa tumrap bebrayan, nanging uga minangka kaca kanggo masyarakat supaya masyarakat bisa ndandani apa kang wis dialami sajrone urip. Panulis anggone nulis karya sastra njupuk saka kedadeyan-kedadeyan ing kasunyatan kang wis dialami dening manungsa minangka bebrayan sosial.  

Saliyane mujudake fenomena sosial ing masyarakat, reriptan sastra uga mujudake sarana kanggo ngritik kedadeyan kang dumadi ing satengahe urip bebrayan masyarakat. Akeh reriptan sastra kang ngandhut unsur kritik, salah sijine yaiku kritik sosial. Meh saperangan reriptan sastra kayata novel wiwit pangrembakane nganti saiki ngandhut kritik sosial masiya nduweni tingkatan kang beda-beda (Nurgiyantoro, 2012: 330). Tuladha-tuladha kang mujudake kritik sosial ing masyarakat, kayata tumindak asusila lan tumindak sedeng kang kerep banget ditemoni ing lingkungan masyarakat. Kajaba kuwi uga ana karya sastra kang ngandhut kritik marang nasibe rakyat cilik kang nandang sangsara, rakyat cilik kang prelu dibela, rakyat cilik kang dimanfaate dening panguwasa (Nurgiyantoro, 2012: 334).  Anane tumindak-tumindak kang ora becik disebabake saka manungsa dhewe sing ora bisa ngendhalekake hawa nepsu. Mula, anane kritik sosial iki dikarepake supaya manungsa ora nindakake prakara sosial kang nyimpang lan ora patut ditindakake sarta ngrugikake wong liya. 

Kritik sosial kadhapuk sajrone karya sastra Jawa modern, salah sijine kritik sosial kang kinandhut sajrone novel Ing Satengahing Alas Brongkos anggitane Tiwiek SA. Novel Ing Satengahing Alas Brongkos banjur dicekak dadi ISAB iki ngandhut kritik sosial sajrone balewisma lan masyarakat. Novel iki nyaritakake salah sawijine kulawarga kang congkrah amarga tumindak sedheng kang ditindakake dening paraga utama wanita klawan slingkuhane. Kadadeyan iki ndadekake kisruhe balewisma kang wis pirang-pirang taun dilakoni. Kritik sosial sajrone novel iki bisa dadi kaca pangilon tumrap manungsa marang kedadeyan-kedadeyan kang kerep ana ing masyarakat. Purwadi (2009: 2) ngandharake yen reriptan sastra mujudake reriptan kang awujud basa adhedhasar konvensi tartamtu kanggo ngandharake gegayutane manungsa klawan samubarang panguripan sosial ing masyarakat. 

Dipilih novel kanggo objek analisis amarga novel caritane luwih dawa, luwih tuntas lan ngandhut prakara-prakara kang dirembug kanthi gamblang wiwit kawiwitan nganti pungkasan. Critane kang tuntas ndadekake novel luwih gampang kanggo ditliti lan prakara-prakara kang bakal ditliti bisa maneka werna. Kajaba kuwi dikarepake supaya pamaca rumangsa seneng lan puas maca panliten iki amarga prakara-prakara kang bakal ditliti luwih akeh lan tuntas. Ing kene panliti milih novel ISAB amarga novel iki ngandhut tema kritik sosial. Crita sajrone novel ISAB minangka gegambaran ngenani kahanan sosiale masyarakat Jawa ing jaman saiki nganti jaman tembe.

ISAB dipilih kanggo objek panliten jalaran miturute panulis sasuwene iki durung ana sing nliti. Saliyane kuwi tema kang diangkat ing ISAB iki narik kawigaten kanggo ditliti amarga ngrembag ngenani prakara-prakara sosial lan kang onjo ing novel ISAB iki ngenani kritik sosial. 

Kritik sosial yaiku sawijine tema kang kerep dadi pangrembugan. Owah gingsire jaman jalari pola panguripane masyarakat saiki beda karo jaman kapungkur. Sajrone tulisan iki bakal ngrembug ngenani kritik sosial kang ana sajrone novel ISAB, lan kritik sosial kasebut digayutake karo kasunyatan ing bebrayan sosial. Mula saka kuwi, andaharan sajrone tulisan iki bakal dirembug mawa tintingan sosiologi sastra. Tintingan sosiologi sastra njlentrehake sawijine karya sastra kang ana sambung rakete karo masyarakat. Mula saka kuwi, panliten iki bakal ngrembug kanthi irah-irahan Kritik Sosial Sajrone ISAB Anggitane Tiwiek SA.
Underan Panliten
1) Kritik sosial apa wae kang ana sajrone novel ISAB?

2) Kepriye gayute kritik sosial sajone novel ISAB klawan kanyatan?
Tujuwan Panliten

1) Ngandharake konflik sosial sajrone novel ISAB.

2) Ngandharake gayute kritik sosial sajrone novel ISAB klawan kanyatan.
Paedahe Panliten
1) Tumrap Sastra Jawa Modern, panliten nduweni paedah kanggo nyengkuyung pangrembakane karya-karya sastra Jawa Modern.

2) Tumrap piwulang sastra, bisa digunakake bahan pasinaon apresiasi lan bisa didadekake sumber informasi ngenani kritik sastra.

3) Tumrap pamaos, bisa nambahi kawruh ngenani perangane karya sastra, pigunane tintingan sosiologi kanggo ngonceki karya sastra lan bisa uga menehi kreteg supaya luwih gampang anggone ngerteni lan mahami isi kang kinandhut sajrone novel ISAB.
Wewatesan Tetembungan

1) Kritik Sosial minangka wedharan pambiji babagan kang becik lan ala, bener lan luput, sarta mbatheni lan migunani, sawijine kahanan utawa kedadeyan kang sakabehe kepentingan masyarakat (Zuraida lan Rizal, 1993:24).

2) Novel mujudake salah sawijining karya sastra kang awujud karya fiksi prosa kang ditulis kanthi cara naratif utawa awujud carita (Nurgiyantoro, 2012:9).

3) Sosiologi yaiku ilmu ngenani asal-usul lan owah-owahan sajrone masyarakat, kawruh kang nyinaoni sesambungane antara manungsa sajrone masyarakat kang asipat umum, nyata, lan empiris (Ratna, 2010:1).

4) Sastra minangka gambarane masyarakat, ora mung nggambarake kasunyatan kang bener-bener ana ing masyarakat, mula saka iku karya sastra fiksi (Atmazaki, 1990:42).

5) Sosiologi sastra yaiku pangerten tumrap karya sastra kang nggayutake aspek-aspek masyarakat. Tujuwan sosiologi sastra yaiku nambahi pangerten tumrap karya sastra kang gegayutane klawan masyarakat (Ratna, 2003: 2).
TINTINGAN KAPUSTAKAN
Sosiologi sastra

Sosiologi sastra minangka elmu kang nduweni gegayutan antara siji lan sijine. Sastra minangka refleksi lingkungan sosial budaya kang minangka salah sawijine tes dialektika antara pangripta lan situasi sosial, banjur ngrembakakake dadi karya sastra (Endraswara 2003: 78). Prekara iki nuduhake yen laire karya sastra gegayutan klawan kahanan ing masyarakat. 


Sosiologi sastra miturut Wolf (sajrone Faruk, 1994: 3) minangka salah sawijine disiplin kang tanpa wujud, dumadi saka pirang-pirang studi empiris, antara siji lan sijine padha, yaiku padha-padha gegayutan karo sastra lan masyarakat. Sosiologi sastra bisa nliti sastra nganggo telung perspektif yaiku perspektif teks sastra, perspektif biografis, lan perspektif reseptif. (Endraswara, 2003: 80).



Miturut Wellek & Warren ( sajrone Atar Semi, 1985:53) njlentrehake yen sosiologi sastra yaiku sawijining telaah sosiologi tumrap karya sastra. Telaah sosiologis iki nduweni 3 klasifikasi: (a) sosiologi pengarang, yaiku ngrembug ngenani status sosial, idiologi politik, lan liya-liyane kang ana sambung rakete klawan dhiri pangripta. (b) Sosiologi karya sastra, yaiku ngrembug ngenani karya sastra kang dadi pokok pasinaon yaiku ngenani apa kang tersirat sajrone karya sastra kasebut lan apa tujuwan utawa amanat kang bakal diandharake. (c) Sosiologi sastra, yaiku ngrembug ngenani pamaos lang pangaribawa sosial tumrap masyarakat. 



Sosiologi sastra yaiku analisis karya satra kang nggayutake karo masyarakat, dadi modhel analisis kang bisa dilakoni ana telung prekara, kayata: (1) ngrembug karya sastra iku dhewe, banjur asile digayutake karo kanyatan kang tau dumadi. Umume diarani minangka aspek ekstrinsik, modhel gayutan kang dumadi diarani refleksi, (2) padha karo ing ndhuwur, nanging kanthi cara nemokake gayutan antarstruktur, dudu aspek-aspek tartamtu, kanthi modhel gayutan kang asipat dialektika, (3) nganalisis karya sastra kanthi ancas kanggo nemokake tatanan tartamtu, ditindakake dening disiplin tartamtu. Modhel analisis iki kang umume ngasilake panliten karya sastra minangka gejala sosial (Ratna, 2011:339-340).


Ian Watt (sajrone Damono, 1978: 3) uga ngandharake menawa sosiologi sastra kaperang dadi telu, yaiku: (1) konteks sosial pangripta, kang ditliti status sosial pangripta, babagan sosial yaiku pakaryane pangripta, lan masyarakat kang ditunjuk pangripta, (2) sastra minangka kaca benggala kanggo masyarakat, kang ditliti yaiku sepira adohe sastra njlentrehake urip kang ana ing masyarakat, (3) fungsi sosial sastra, kang ditliti yaiku gegayutan antarane nilai-nilai sosial utawa nilai-nilai sosial kang nduweni daya pangaribawa tumrap karya sastra.

Kritik Sosial


Sajrone urip bebrayan akeh banget kedadeyan-kedadeyan sosial kang ora bisa uwal saka manungsa, kayata prakara ekonomi, kecingkrangan, kriminal, lan peprangan. Maneka werna prakara kang ana ing masyarakat nuntun manungsa supaya bisa ngritik prakara becik lan ala kang kudu ditindakake utawa diilangake. Kritik kang gegayutan karo panguripan ing masyarakat diarani kritik sosial. Salah sawijine cara kang bisa dianggo ngritik yaiku nggunakake karya sastra.


Kritik sosial yaiku kritik sastra kang ditindakake kanthi pendekatan sosiologis, tegese salah sawijining karya sastra kuwi ditelaah saka segi sosiale kang ana ing sakupenge masyarakat. Kritik sosial minangka salah sawijine upaya kang ditindakake manungsa kanggo menehi pambiji tumrap prakara utawa kasunyatan sosial kang ana ing masyarakat. Kasunyatan sosial kang dikritik yaiku kasunyatan sosial kang dianggep nyimpang sajrone masyarakat. Pambiji kasebut bisa diandharake kanthi cara njingglengi, ngandharake salahe, menehi tetimbangan. Pangerten ngenani kritik sosial menehi watesan kritik sosial kang diwuwuhi 1) pambiji kang ditindakake dening pawongan, 2) kritik sosial digunakake kanggo nemtokake nilai hakiki ing masyarakat, 3) kritik sosial adhedhasar kasunyatan sosial, 4) cara njlentrehake kanthi njingglengi, ngandharake kaluputane, menehi tetimbangan, lan pasemon.

Kritik Sosial Sajrone Karya Sastra


Karya sastra iku minangka bahan kanggo kritik maneka werna prakara kang ana ing masyarakat. Prakara-prakara kang kerep ana ing masyarakat yaiku prakara sosial, ekonomi, budaya, lan kamanungsan. Dadi kritik sastra iku amba banget ngliputi kabeh prakara ngenani manungsa lan kamunungsan.


Miturut Ratna (2011: 335) antara genre utama karya sastra kayata puisi, prosa, lan drama kang dianggep paling amba ngrembug ngenani prakara sosial yaiku genre prosa mligine novel. Alasan-alasan kang ngandharake yen novel luwih dominan ngrembug prakara sosial ing antarane: 1) novel nyuguhake unsur-unsur carita kang luwih jangkep, nduweni medhia kang amba, nyuguhake prakara-prakara sosial kang amba, 2) basane novel nggunakake basa saben dina. 


Kritik sosial sajrone karya sastra memper karo kritik sosial ing masyarakat. Pepadha kasebut ana ing kamampuane kanggo ngandharake kabeh prakara sosial. Damono (1979: 25) ngandharake yen kritik sosial sajrone karya sastra ora mung ngrembug gegayutane antara wong mlarat lan wong sugih, nanging kritik sosial ngliputi sakabehane prakara-prakara sosial, gegayutane manungsa klawan lingkungan, kelompok sosial, panguwasa lan institusi-institusi kang ana.



Wilson (1921: 21) ngandharake yen kritik sosial minangka interpretasi sastra sajrone aspek-aspek sosial ing masyarajat. Anane karya sastra, kritik sosial kang pangaribawane ora langsung menyang masyarakat bisa dijlentrehake kanthi umum. Tegese, masyarakat bebas kanggo mbiji utawa ngritik, setuju apa ora setuju, tumrap kritik sosial kang diandharake sajrone karya sastra. Putusan kanggo nrima lan nolak kritik sosial iku adhedhasar interpretasi individu sajrone masyarakat, banjur masyarak bakal menehi reaksi tumrap kritik sosial kang disuguhake dening karya sastra. 


Kritik sosial wis akeh kang kinandhut sajrone karya sastra Jawa modern. Salah sijine kinandhut sajrone novel Ing Satengahing Alas Brongkos anggitane Tiwoek SA. Novel iki bisa dadi bahan kanggo ngonceki sepira adohe kritik sosial tumrap masyarakat. Novel Ing Satengahing Alas Brongkos uga akeh ditemokake maneka werna kritik sosial kang bakal dirembug ing panliten iki lan bakal digayutake karo panguripan ing bebrayan. Kritik sosial kasebut yaiku kritik tumrap wong bebojoan, kritik tumrap tumindak durjana, kritik tumrap panguwasa, kritik tumrap wanita matrealistis, lan kritik tumrap tumindak asusila.
Landhesan Analisis


Kanggo nganalisis salah sawijine prakara kudu nggunakake teori-teori kang cundhuk karo panliten kang ditindakake. Anane teori sajrone nganalisis panliten minangka ancer-ancer kang prelu dinggo supaya panliten luwih gampang ditindakake. Teori sing bakal digunakake kanggo nintingi panliten sing arep kaleksanan yaiku teori sosiologi sastra. Analisis sosiologi sastra novel ISAB iki dipunjerake ing unsur tema, yaiku kritik sosial. Dene unsur liyane nyengkuyung adege tema kritik sosial mau. Nanging sajrone analisis sosiologis, analisis tema ora dijlentrehake kanthi gamblang.


Kritik sosial bakal ditintingi nggunakake teori sosiologi sastra kang diandharake dening Iant Watt yaiku (1) konteks sosial pangripta, kang ditliti status sosial pangripta, babagan sosial yaiku pakaryane pangripta, lan masyarakat kang ditunjuk pangripta, (2) sastra minangka kaca benggala kanggo masyarakat, kang ditliti yaiku sepira adohe sastra njlentrehake urip kang ana ing masyarakat, (3) fungsi sosial sastra, kang ditliti yaiku gegayutan antarane nilai-nilai sosial utawa nilai-nilai sosial kang nduweni daya pangaribawa tumrap karya sastra.


Saka teori kang wis diandharake dening Iant Watt ing ndhuwur, kang cundhuk kanggo ngonceki kritik sosial kang ana ing objek panliten yaiku teori kang kapindho. Sastra minangka kaca benggala kanggo masyarakat, kang ditliti yaiku sepira adohe sastra njlentrehake urip kang ana ing masyarakat. Maksud saka teori kapindho yaiku ngrembug karya sastra iku dhewe, banjur asile digayutake karo kasunyatan kang tau kedadeyan. Tintingan iki digunakake kanggo ndeskripsikake perangan sosiologis sajrone karya sastra mligine kritik sosial sajrone novel, sarta gegayutane kritik sosial ing novel klawan urip bebrayan.
METODHE PANLITEN
Ancangan Panliten


Panliten nduweni sipat kang beda-beda yaiku kuantitatif lan kualitatif. Panliten kuantitatif yaiku panliten kang nggunakake angka-angka utawa etungan-etungan, wiwit nglumpukake dhata, nganti nafsirake asile (Arikunto, 2006:12). Yen panliten kualitatif nuduhake yen panliten nduweni sipat ilmiah, apa anane, ora dimanipulasi kahanane, lan nengenake deskripsi kanthi alami (Arikunto, 2006:12). 


Metodhe deskriptif ditindakake kanggo nggambarake kanthi sistematis fakta lan karakteristik objek utawa subjek kang ditliti. Lumakune panliten deskriptif miturut Rakim (2008) yaiku: 1) ngidentifikasi anane prakara kang signifikan kanggo dipungkasi, 2) menehi wewatesan lan ngrumusake prakara kanthi gamblang, 3) nemtokake ancas lan paedah panliten, 4) nindakake studi pustaka kang ana gayutane karo prakara, 5) nggambarake metodhe panliten kang bakal digunakake kalebu babagan nemtokake populasi, sampel, teknik, instrument, lan nganalisis dhata, 7) ngumpulake, ngorganisasi, lan nganalisis dhata nggunakake teknik kang relevan, lan 8) nggawe laporan panliten.


Panliten deskriptif nduweni tujuwan mujudake salah sawijining deskriptif, gambaran kanthi sistematis, nyata, lan akurat ngenani fakta-fakta, sipat, sarta gegayutan karo pengarang kang ditintingi (Nasir, 1989:63). Panliten sajrone novel ISAB iki mujudake Panliten kualitatif deskriptif. Panliten adhedhasar kasunyatan kanthi nggunakake basa kanggo mangsuli prakara kang ditliti lan ora nggunakake etungan-etungan utawa rumus statistik (Arikunto, 2006:12). Panliten nggunakake jinis kualitatif amarga panliten iki arupa dhata-dhata deskripsi saka sumber panliten yaiku novel ISAB anggitane Tiwiek SA. 

3,2
Sumber Dhata lan Dhata Panliten


Sumber dhata lan dhata panliten iki kalebu bab kang wigati sing perlu digunakake nalika nindakake panliten. Sumber dhata lan dhata panliten sajrone panliten mesthi ana bedane. Kepriye bedane sumber dhata lan dhata sajroning panliten bakal dirembug ing ngisor iki,

3.2.1
Sumber Dhata Panliten



Miturut Arikunto (2006:128) sumber dhata bisa kaperang dadi rong jinis, yaiku sumber primer lan sumber sekunder. Sumber primer yaiku sumber dhata kang langsung menehi dhata tumrang panliti, dene sumber sekunder yaiku sumber kang kanthi ora langsung menehi dhata marang panliten iki.


Sajrone panliten iki panulis ngangkat novel ISAB  kanthi nggunakake dhata primer. Novel iki anggitane Tiwiek SA, kang diterbitake dening penerbit Paramarta, jalan KRT Surenpaten I Balerejo Kauman Tulungagung Jawa Timur taun tau 2015. Ukuran dawane 21 cm, ambane 14 cm, kandele 182 kaca. Wujud saka novel iki  nduweni sampul werna ireng sing ana semu birune lan ana gambar wanita. Carita iki sadurunge wis tau kapacak kanthi carita sambung ing kalawarti Jaya Baya No. 45/Juli/2010 nganti tekan No. 18/Januari/2011 mawa irah-irahan Watesing Kasabaran,


Gegambaran kaca paling ngarep utawa sampul novel ISAB wujude paraga. Gegambarane ngenani konflik sosial kang maneka werna, kebak pitakon lan narik kawigaten kanggo diwaca. Amarga anane kedadeyan-kedadeyan kang ana gegayutane karo masyarakat kayata prakara ing bale wisma, ekonomi, kabudayan, kriminalitas, manungsa lan kamungsan. Prakara-prakara kang ana ing novel kasebut minangka gegambaran panguripane manungsa ing masyarakat kang ora bisa uwal saka kedadeyan-kedadeyan sosial becik utawa ala. Kasunyatan-kasunyatan urip sing kaya mangkono saben manungsa mesthi ngalami lan nglakoni. Anane prakara-prakara sosial bisa dadi kaca pangilon tumrap masyarakat supaya manungsa bisa ndandani prilaku-prilaku kang ala supaya bisa luwih becik.  

3.2.2
Dhata Panliten


Dhata minangka objek sing bakal dikaji lan dianalisis sajorone panliten iki. Dhata sing digunakake sajrone panliten iki yaiku arupa karya sastra utawa naskah.  Kang dadi dhata formal sajrone panliten yaiku tembung-tembung, ukara, lan wacana kasusastran (Ratna, 2010:47). Sajrone Panliten iki dhata kang digunakake arupa tembung, ukara, lan solah bawa paraga kang ana sajrone novel ISAB

Ing crita kasebut bakal dianalisis ngenani maneka werna gegambarane kritik sosial karya sastra kang bakal dionceki kanthi njlimet. undheran panliten liyane yaiku ngenani kritik sosial kang kerep kedadeyan ing kasunyatan. Dhata iki minangka dhata primer sajrone novel iki. Dene dhata sekunder yaiku nggunakake teori sosiologi kanggo panutan analisis. 
3.3
Teknik Nglumpukake Dhata


Panglumpukane dhata sajroning Panliten iki kanthi nggunakake cara studi kapustakan. Tata cara studi kapustakan yaiku tata cara kang digunakake kanggo nggoleki lan nintingi sawenehing buku minangka bahan pustaka kang digunakake kanggo sumber tinulis. Saemper karo andharane Sunarto (2001:28), sajroning Panliten studi pustaka kang dadi sumber dhata yaiku pustaka minangka sumber sing nduweni wujud dokumen kayata video, film, internet, buku, majalah lan liya-liyane. Sumber dhata utama sajroning Panliten iki, yaiku novel ISAB anggitane Tiwiek SA. Sumber dhata minangka panyengkuyunge yaiku buku-buku kang ana gandheng cenenge karo teori sastra mligine teori psikologi sastra , sarta pustaka liyane kang bisa dadi panyengkuyung Panliten iki.


Sabanjure yaiku nindakake seleksi dhata. Dhata-dhata kang wujud novel kanthi irah-irahan ISAB anggitane Tiwiek SA diwaca kanthi tliti lan digoleki apa kang onjo sajrone novel kasebut lan dianalisis miturut prakarya kaya kang wis tinulis ing perangan undheran panliten. 


Tata cara kang digunakake kanggo nglumpukake dhata kajaba sing diandharake ing ndhuwur yaiku kanthi maca objek panliten kang arupa novel ISAB anggitane Tiwiek SA. Sabubare maca kanthi tliti lan bola-bali banjur nggoleki prekara kang onjo sing dirembug sajrone novel kasebut supaya gampang anggone nemtokake teori apa kang selaras kanggo nganalisis panliten kasebut.


Sabanjure novel ISAB kang wis diwaca mau digoleki kritik sosial kang kaandhut ing novel kasebut. Kanthi tintingan sosiologi sastra, dikarepake bisa dadi kaca benggala manungsa sajrone urip ing bebrayan kang mesthi ana prakara-prakara sosial kang mampir lan ora bisa uwal saka panguripane manungsa. Manungsa minangka makhluk sosial mesthi ngalami kedadeyan-kedadeyan kang gegayutan karo sosial lan masyarakat, mula saka kuwi manungsa kudu bisa njlimeti prakara kang becik lan prakara-prakara kang ala. Sarampunge iku banjur maca buku (tintingan pustaka) kang ana gandheng cenenge karo Panliten kang bakal ditliti. Digoleki buku-buku kang selaras karo panliten, kayata buku sosiologi sastra lan buku-buku liyane kang dirasa trep kanggo nintingi panliten iki. Tata cara iki dilakoni supaya ngasilake prakarya sing sampurna lan nduweni bobot nalika diwaca dening pamaca.

3.4
Instrumen Panliten


Instrumen ing Panliten iki nduweni tujuwan kanggo nyengkuyung panglumpuke dhata (Arikunto, 2006:192). Instrumen kang digunakake sajrone Panliten yaiku panliti dhewe. Panliten minangka instrumen kang utama sajrone Panliten. Panliti dadi instrumen kang paling wigati amarga kang nindakake tata cara panliten wiwit tata cara kang kapisan nganti pungkasan. Panliti uga kang nggolek dhata, nyeleksi dhata, lan nganalisis dhata saengga bisa dadi prakarya kang nduweni bobot lan bisa dianggep sampurna. Nanging panliti minangka instrumen kang utama uga mbutuhake piranti-piranti kang nyengkuyung anggone panliti nyepakake dhata kang arupa buku tulis lan polpen. Piranti kasebut dadi pelengkap kang kudu dicepakake karo panliti amarga penting kanggo cathet-cinathet.
3.5
Cara Pangolahing Dhata


Sajrone Panliten ana tata cara pangolahing dhata kang kudu ditindakake dening panliti. Tata cara pangolahing dhata ngliwati pirang-pirang tahap kang bakal dirembug ing ngisor iki.

1) Tahap maca lan ngerteni dhata

Tahap maca lan ngerteni dhata perlu ditindakake supaya gampang anggone nganalisis salah sawijining karya sastra. Kanggo ngerteni dhata sing bakal dadi bahan Panliten, panliti kudu maca kanthi tliti lan bola-bali supaya bisa ngerteni isi kang kinandhut sajrone dhata. Tahap iki kalebu tahap sing paling angel amarga mbutuhake konsentrasi lan wektu sing lumayan suwe. Panliti uga luwih tliti anggone ngerteni isi lan makna carita. Kanggo ngerteni dhata ora bisa grusa-grusu lan cepet-cepetan amarga tahap iki minangka tahap kang wigati tinimbang tahap-tahap liyane. Tahap maca diwiwiti kanthi maca novel Ing Satengahing Alas Brongkos anggitane Tiwiek SA. Sawise diwaca banjur dingerteni isi lan maknane. 

2) Tahap klasifikasi

Dhata kang wis dipilih banjur diklasifikasi lan miturut teori kang selaras karo isining carita. Dadi klasifikasi adhedhasar karo sasaran panliten, yaiku kritik sosial kang ana ing karya sastra. Saka carita kasebut digoleki kritik sosial apa wae kang kaandhut ing novel kasebut saka kawiwitan nganti pungkasan, adhedhasar undhering panliten kang wis karakit ing ngarep. 

3) Penafsiran

Penafsiran bisa ditegesi asil pungkasan saka proses Panliten. Panliten nggunakake tintingan sosiologi sastra kanggo nintingi kritik sosial karya sastra  sajrone novel ISAB anggitane Tiwiek SA. 

3.6
Cara Nulis Asile Panliten 


Analisis psikologi sastra sajrone novel ISAB anggitane Tiwiek SA iki bakal ditintingi nggunakake tintingan psikologi sastra kanggo miyak problem psikologis kang ana ing novel kasebut. Tahap nyuguhake asiling analisis dhata minangka tahap kang pungkasan ing Panliten iki. Miturut Sudaryanto (1993: 144-145) ngandharake yen anggone nyuguhake dhata asil saka analisis iku ana loro, yaiku analisis formal lan analisis informal. Panliten iki nyuguhake analisis informal, yaiku dhata kang disuguhake nggunakake tembung-tembuh kang lumrah. 

ANDHARAN ASILE PANLITEN
Kritik Sosial Sajrone Novel Ing Satengahing Alas Brongkos

Kritik sosial yaiku kritik sastra kang ditindakake kanthi nggunakake pendekatan sosiologi, tegese sawijine karya sastra iku dingerteni segi-segi sosial masyarakat kang ana ing sakupenge karya kasebut sarta sumbangan kang diwenehake tumrap pembinaan tata panguripan masyarakat (Semi, 1985:12). Mula saka pangerten kuwi bisa dingerteni yen kritik sosial bisa dinggo ngrembug bab donyaning bale wisma, ekonomi, politik, lan prekara liyane kang sesambungan karo masyarakat lan panguripane. 

 
Novel ISAB akeh ditemokake maneka werna kritik sosial kang narik kawigaten kanggo dirembug lan kepriye gegayutane karo panguripan ing kasunyatan. Kritik sosial kang bakal dirembug ing panliten iki ana sambung rakete karo masyarakat lan alam bebrayan. Kritik sosial kang ana ing novel ISAB yaiku kritik tumrap wong bebojoan, kritik tumrap tumindak durjana, kritik tumrap wanita matrealistis, kritik tumrap panguwasa, lan kritik tumrap tumindak asusila. 

Kabutuhan ekonomi


Prekara ekonomi kerep dadi sawijining prekara kang onjo tumrap wong bebojoan. Bisa dadi prekara utama kang njalari pepisahan utawa perceraian (Lestari, 2012:14). Ekonomi kalebu prekara kang onjo amarga saben kulawarga mesthi kepengin kulawargane urip kecukupan tanpa ana kekurangan. Mula saka kuwi, wong lanang minangka wong kang bertanggung jawab golek nafkah kanggo kulawargane kerja mati-matian kanggo njangkepi sakabehe kabutuhan bojo lan anak. Sanajan mangkono, prekara kang paling pokok sajrone kulawarga ora bisa dideleng saka faktor ekonomi, amarga ora kurang pasangan bebojoan kang bisa urip bahagya kanthi ekonomi kang pas-pasan. Prekara kang utama saka pangelolaan ekonomi yaiku bisa ngatur pemasukan lan pengeluaran. Antara asil lan pengeluaran kuwi kudu selaras supaya ora ana rugine lan kaluwihane bisa ditabung.

“Banjur tekane musibah sing sasat tanpa angkan-angkan. Embuh kepriye kawitane , pemasarane produk rokok Retjo Penthung mudhun drastis. Pehak management wis mbudidaya nyandhet, ning sajak ora kasil. Wusana pabrik rokok paling tuwa lan klebu gedhe ing Tulungagung iku bangkrut! Meh kabeh karyawane di-PHK. Klebu si Witono!” (ISAB, 2015:3-4)


Pethikan novel ing ndhuwur minangka gegambaran nalika Witono di-PHK saka panggonan kerjane. Pakaryan kang dijagakake Witono kanggo njangkepi kabutuhan kulawargane kepeksa muspra wiwit pabrike ditutup gara-gara bangkrut. Mbiyene nalika pabrik kuwi isih maju, panguripane Witono mulya lan tinoto nganti wani nglamar Srining kang bakal didadekake sisihane. Nanging saiki nalika pabrik rokok Retjo Penthung kuwi tutup amarga bangkrut, Witono bigung pontang-panting golek penggaweyan kanggo njangkepi kebutuhan kang saya suwe saya akeh. Wiwit kuwi panguripane Witono lan bojone dadi mudhun. 
Tumindak Sawenang-Wenang Klawan Sisihane


Novel ISAB iki beda karo tumindak sewenang-wenangan kaya lumrahe kang luwih akeh ditindakake dening para pria, nanging ing novel kasebut malah wanita kang nindakake kesewenang-wenangan marang priya minangka sisihane. Srining kang tumindak sewenang-wenang marang bojone amarga rumangsa nduweni derajat kang luwih dhuwur tinimbang bojone sing wiwitane mung dadi kuli bangunan lan saiki minangka sopir kang penggaweyane ngeterake sing wadon menyang kantor. Pethikan ing ngisor iki kang nggambarake tumindak sewenang-wenange Srining marang Witono nalika mulih saka kantor:

“Wis dikandhani bola bali. Aja ngetutne bis! Bis mono nek mandheg ra angkan-angkan. Panggah ae! Utegmu ki jane neng ndi ta, Mas. Jajal, pama rime ra makan ki maeng rak wis mak gabrus nubruk! Isa ancur mobilku! Iki mobil larang, Mas. Ja isa nglakokne!” (ISAB, 2015:1)

Pethikan kasebut nuduhake watake wanita kang ora bisa ngregani priya minangka sisihane. Priya aran Witono kang saben dina tlaten ngeterake lan marani dheweke menyang panggon kerjane. Nanging kabeh kang ditindakake dening Witono ora ana regane babar pisan. Ora pisan pindho Witono kena omongan lan pisuhan kang banget nglarani atine. Saben dina mesthi kena padon saka bojone. Dupeh Srining nduweni mobil anyar olehe saka kerja ing Kumenyar banjur dheweke bisa tumindak sawenang-wenang marang sisihane. Pethikan sabanjure kang nuduhake tumindak sewenang-wenange Srining marang Witono.
Tumindak Sedheng


Tumindak sedheng kalebu tumindak kang nyimpang. Bisa nyimpang saka aturan utawa saka ikatan. Umume pangerten ngenani tumindak sedheng nuduhake menyang ikatan kang nyimpang (Darni, 2015:73). Miturut Hawari (Sajroning Darni, 2015:73) pelaku tumindak sedheng nindakake tumindak kaya kang dilakoni klawan sisihane. Bisa ditegesi yen wong kang tumindak sedheng kasebut biasane nglakoni samubarang kang padha nalika pawongan kasebut cecaketan klawan sisihane utawa bojo sah.
“Kadospundi, Pak? Taksih ketawis pucet?” ujare Srining karo nyawang bose semu mesem nantang.”

 “Srining mesem. Banjur menyat nyaketi sang bos. Lan tanpa sungkan-sungkan banjur ngrangkul lan ngarasi. Adreng banget!” (ISAB, 2015:84)


Saka pethikan ing ndhuwur bisa dideleng yen ukara kasebut nuduhake wong kang tumindak sedheng. Paraga kanga ran Srining lan bose yaiku Bramantya padha-padha kepengin nyuntak hawa nepsune. Srining minangka paraga wanita tansah kendel banget nggodha bose sing wiwit awal ketara yen nduweni sipat mata kranjang. Tumindake Sring sing sajak nggodha ndadekake Bramantya saya wani anggone tumindak nakal. Wong loro yaiku Srining lan Bramantya padha-padha dedemenan kaya-kaya wis lali marang sisihane dhewe-dhewe lan bale somahe. Srining minangka wong wadon wis kendho tapihe amarga gelem dijak nglakoni lelakon ireng kang ora patut dilakoni tumrap wong kang wis nduweni bojo. Tumindak kaya kang ditindakake Srining lan Bramantya kuwi nuduhake yen masyarakat Jawa wis luntur aturane minangka wong Jawa lan kaya-kaya wis ora nduwe moral. Nyatane lelakon sing nyimpang moral kayata tumindak sedheng isih wae dilakoni tambah-tambah saya ngrembaka ing jaman saiki.
Wani marang Sisihane
“Utegmu ki pancen dhedhel kok, Mas! Ket maeng dikandhani sing ngati-ati panggah ae! Karo neh matamu ki kok deleh neng ndi nganti ra ruh eneng montor muncul ka gang!” pisuhe Srining sengol. (ISAB, 2015:16)

“Gendheng, edan, goblog! Mosok aku ditinggal! Samber bledheg tenan wong ngono ki! Yoh, titenana tekan ngomah mengko! Sida dakkrawus tenan. Pokoke aku ra trima!” ( ISAB, 2015:17 )

Tembung-tembung kang metu saka lambene Srining pancen ora pantes diucapake. Malah-malah tembung kasebut ditujokake menyang Witono minangka sisihane. Mratandhani yen Srining kuwi wanita kang duraka marang bojone. Wong lanang kang derajate minangka kepala rumah tangga wis blas babar pisa ora diregani. Kabeh apa sing ditindakake mesthi kleru miturute Srining. Pisuh-pisuhan sing kasar kaya mangkono pantese dityjokake marang kewan ora dening manungsa. Mula manungsa kuwi kudu bisa ngendalekake emosine. Sanajan lagi nesu nanging aja nganti ngucapake ukuara-ukara kang bisa nglarani atine wong liya. Nglarani atine wong lanang kuwi kalebu dosa gedhe. Mula sajrone bale wisma aja nganti nglarani wong lanang. Ukara kang ngemu teges ‘nyedakake’ uga ora pantes diucapake marang sapa wae amarga bisa ndadekake wong liya lara ati lan murka. 
Apus-Apus/ Penipuan

Penipuan/ apus-apus uga kerep kedadeyan ing donya kasunyatan. Dadi ora kaget yen ana warta kang gegayutan klawan tumindak penipuan / apus-apus. Kritik sosial sajrone novel ISAB uga ana ngenani tumindak apus-apus. Tumindak apus-apus kalebu tumindak kang seneng ngapusi liyan, kerep janji nanging disujanani. Prilaku sing kaya mangkono kajaba ngrugekake awake dhewe uga ngrugekake wong liya. Apus-apus kalebu tumindak culika utawa penipuan kang awujud omongan utawa tumindak ora selaras karo kanyatan. Kajaba kuwi apus-apus yaiku ngandharake samubarang kang ora bener marang liyan kanthi maksud supaya wong liya bisa percaya karo apa kang dikarepake utawa diandharake. Wujud-wujude apus-apus yaiku dusta, rekayasa utawa manipulasi, fitnah lan liya-liyane. 
 “Beny Bramantya sajak wis apal banget perangan endi sing paling sensitive tumrap wanita lan kang mujudake dununge karingkihan. Mula, kejaba pasuryan kang terus nggrarasi githok, driji lanang kang wis banget pengalaman iku uga tumandang grumutan”. (ISAB, 2015:35)


Pethikan ing ndhuwur nggambarake nakale Bramantya wani tumindak nglecehake Srining. Bramantya uga sajak wis apal banget perangan sensitive wanita kang ndadekake wanita gampang terangsang. Tangane ora leren anggone nggrayangi awake Srining supaya Srining bisa larut sajrone rangsangane Bramantya. Pelecehan seksual kuwi terus dilakoni dening Bramantya ora mung pisan nanging makaping-kaping. 
Ngruda Peksa

Ngruda paksa nduweni pangerten kang amba. Ngruda paksa ora mung sesambungan klawan seksualitas. Ngruda paksa bisa kedadeyan sajrone bidhang-bidhang apa wae, kayata seni, politik, ukum, lan liya-liyane (Darni, 2015:84). Miturut Arivia (2006:215) ngandharake yen ngruda paksa yaiku pameksan kekarepan kang bisa njalari wong liya ngarasa cilik ati, dilecehake, lan ora digape. 
“Srining terus nyoba meres daya pangeling-elinge. Utamane, yagene dheweke bisa manggon neng papan kono. Kathik kanthi kahanan nglegena tanpa awer-awer. Mung bae, najan wis diperes nganti atus, Srining meksa ora kelingan apa kang wiis dumadi. Srining kelangan memori! Wusana kepeksa ngreka-ngreka sakehing pangira. Bisa uga Mat Pleki iku dudu wong apik-apik. Bisa uga pancen durjana. Utawa umpama bangsane kewan, genah kelas asu ajag. Anggone saguh Srining awit nduwe pangrantam culika. Melik ayune Srining lan melik bandhane.” (ISAB, 2015:48)

Kadurjanan wujud ngruda paksa bisa dilakoni dening sapa wae kanthi sengaja utawa tanpa disengaja. Kaya ing pethikan nggambarake wanita kang ora sadhar marang kedadeyan kang dumadi. Ora sadhar yen dheweke lagi wae diperjaya karo priya kang melik karo rupa lan uga bandhane. Akehe tindak kadurjanan kayata ngruda paksa amarga akehe wong kan nyimpang saka ajaran moral lan aturan. Saka pethikan ing ndhuwur bisa ngerteni yen ajaran moral kuwi prelu ditanam wiwit cilik supaya manungsa nduweni moral sing apik lan ora sakepenake dhewe tumindak durjana marang wong liya. 
Ngrampog
 “Maaf, aku kepeksa tumindak jahat. Dhuwit, HP, KTP, lan kunci neng tasmu, mas-masanmu, mobil apadene kawanitanmu dakrampog. Rasah digetuni. Awas, ra sah lapur pulisi. Nek kowe nekad, sawayah-wayah aku isa ngrampog nyawamu! Luwih becik ndang muliha. Dhuwit ngengehan kuwi isa koknggo numpak bis.” (ISAB, 2015:51) 


Kajaba bandha uga kawanitane kepeksa dirampog dening si durjana. Nanging yen wanita kasebut wani lapur pulisi, si durjana ngancem yen nyawane uga bakal dirampog. Nanging sejatine durjana kuwi ya nduweni welas asih marang korbane, nyatane nalika ngrampog dheweke isih ninggali dhuwit masiya cacahe ora akeh kanggo numpak bis tumuju omahe. Jan-jane manungsa kok tega nyilakane liyane emboh apa sebabe. Sing cetha sipat durjana kaya mangkono angel diilangake yen ora niyat saka atine.
Panguwasa kang Tumindak Sawenang-Wenang

“Bramantya ora tumanggap. Kanthi acuh banjur urek-urek nulis ing notes cilik. Notes disedhet, diulungake marang Srining.”

 “Gawanen menyang bendhahara kantor! Kowe bisa njupuk gajimu sasi iki. Bubar kuwi bisa langsung mulih lan wiwit sesuk ora usah mlebu!”

“Kowe dakpecat. Awit tumindakmu wis ngucemake jenenge Kumenyar!” (ISAB, 2015 – 92)


Jenenge wong lanang kuwi yen wis oleh penake banjur tumindak sapenake dhewe. Contone kaya Bramantya. Bos kang sasuwene iki tumindak sedheng karo Srining tega mecat Srining saka panggonan kerjane. Bos kang mbiyen kerep ngumbar janji lan gelem kurban kanggo dheweke nyatane tega nglirwakake dheweke. Kaya-kaya Bramantya wis lali karo lelakon kang wis suwe dilakoni karo Srining, nalika mbiyen isih anyar-anyare Srining nglamar kerja ing Kumenyar, swalayan kang dipimpin dening Bramantya. Tanpa tumanggap apa-apa Bramantya mecat Srining saka kerjoane. Saka kono wis cetha yen Bramantya iku mung kepengin penake ora gelem susahe. Kaya-kaya dheweke luput saka kewajibane lan janjine kang diucap nalika jaman semana.
Panguwasa kang Ngumbar Janji

“Rasah digetuni! Kedadeyan ngene iki wis lumrah antarane direktur karo sekretarise. Ning aja kokkira aku mung mburu  seneng thok. Aku siap kurban kanggo kowe. Butuh apa, bakal dakturuti waton aku bisa. Sing paling penting, kowe kudu pinter main sadiwara neng ngarepe bojomu. Pokoke, kenaa iwake aja nganti butheg banyune!” (ISAB, 2015:37)


Pethikan ing ndhuwur nuduhane yen anane tipu daya antara bos marang sekretarise. Bramantyo minangka bos nyakinake Srining kanthi menehi omongan-omongan kang agawe atine Srining bingung. Diiming-iming lan dijanjeni bakal dimulyakake uripe dening bose. Dijanjeni yen Bramantyo wani kurban kanggo dheweke supaya Srining gelem dijak andum asmara klawan bose.
Panguwasa Thukmis
“Lho, pun dangu nggih? Mangka umpami ngaken prawan ngaten tesih pantes lho! Estu, Mbak Seining tesih kadoh laree s-em-a,” ngendikane Pak Bram semu nggodha. Srining abang ireng polatane. Isin rasane digodha mangkono. Pirsa sing digodha mlungker isin, eseme Pak Bram mekar amba. Lan paningal kuwi ora bosen-bosen tansah ngematake.” (ISAB, 2015:23)


Ukara kang kumecap saka lambene Bram kalebu ukara kanggo ngrayu Srining minangka wanita kang dadi pepujane. Ora beda kaya apa kang ditindakake dening manungsa ing jaman saiki, kang nyimpang saka moral lan adat istiadat. Pethikan ing nduwur minangka kritik kanggo manungsa supaya manungsa ora nduweni sipat mata kranjang. Kajaba kuwi supaya manungsa bisa setya marang sisihane dhewe-dhewe, ora mblenjani kasetyane marang sisihane. 
Kritik tumrap Wanita Kebandhan


Manungsa urip ing ndonya mesthi mbutuhake bandha kanggo njangkepi kabutuhane. Nanging, bandha kuwi uga kudu jelas asal-usule. Yen bandha kasebut nggolek kanthi cara sing apik bakal nuwuhake katentreman lan kamulyan, sewalike yen bandha kasebut nggoleke kanthi cara ala uga bakal ndadekake kacilakan. 
“Kanggo nggusah wektu, Srining nyoba ngeling-eling ketemune karo Pak Bram. Pancen, najan ora dieling-eling sejatine dheweke ora bisa bakal lali! Pak Bram sing apikan, Pak Bram sing najan wis yuswa ning katon bregas lan pengkuh, Pak Bram sing sugih dhuwit lan loma!” ( ISAB, 2015 – 19 )

Srining nyoba ngeling-ngeling ketemune karo Pak Bram dhik jaman semana. Patemon sing njalari dheweke ceblok tresna marang wong kang wis umur kuwi. Sinambi ngeling-ngeling lelakonan sing endah bareng Pak Bram sasuwune iki. Ing pethikan kasebut nggambarake kanggo wong sulap marang badha. Nganti jaman seprene bandha isih dadi bab kang wigati tumrape manungsa. Anane wong rebutan bandha amarga nduweni sipat serakah lan kepingin urip mulya lan tentrem. Masiya kuwi kudu ngurbanake apa wae nanging bakal dilakoni kanggo nglumpukake bandha.
Kritik tumrap Pawongan kang Nduweni Sipat Gumedhe
“Mas, aku arep tuku mobil. Tugasmu suk yen esuk ngeterke aku menyang kantor, sorene mapag. Suk dak wenehi dhuwit nggo golek SIM.” ( ISAB, 2015 – 7 )

“Sampeyan ngerti, Mas? Mobil kuwi duwekku!” ujare Srining kanthi mongkog. Witono njomblak kaget. Mung bae, sadurunge kober komentar wis didhisiki tembunge Srining maneh, “Bener, Mas, mobil kuwi dhuwekku. Iki STNK lan BPKBne wis dibalik nama nang aku. Mentas ae iki maeng diterake,” ujare Srining karo mbukak tas, ngetokake STNK lan BPKB, dipamerake marang sing lanang.” (ISAB, 2015 – 9)


Saka pethikan ing ndhuwur nggambarake ngenani wong kang nduweni sipat sombong, seneng mamerake barang kang diduweni. Kamangka barang kasebut ora ngerti jluntrunge teka ngendi, lan kanthi jalan sing kepriye. Kuwi bisa nggo ngritik manungsa kang senenge pamer marang liyan, ndudohake kasugihane lan bandha donyane. Kamangka donya kuwi ora digawa mati kanggo apa dipamerake. Sejatine sipat sombong kuwi bisa nuwuhake malapetaka kangggo manungsa. Amarga sipat sombong kalebu penyakit gawan kang angel diilangake. Sipat sombong bisa njalari congkrahe antara manungsa siji lan liyane.
Gegayutane kritik Sosial klawan Kanyatan

Novel ISAB minangka salah sawijining novel ngenani kritik sosial. Kritik kanggo panguripane masyarakat kang ora luput saka prekara-prekara sosial. Novel kasebut ngrembug ngenani kritik sosial sajrone bale wisma lan bebrayan. Yen dideleng lan dirasakake pancen sajrone bale wisma mesthi akeh prekara-prekara kang mampir kanggo nguji sepira adohe kasetyan antara priya lan wanita kang narik kawigaten kanggo dikritik. Gegambaran kritik sosial yen digayutake karo kanyatan pancen raket banget. Kritik sosial sajrone novel ISAB kerep kedadeyan ing kanyatan kayata kabutuhan ekonomi, tumindak sedheng, tumindak apus-apus, pelecehan seksual, ngruda paksa, ngrampog, lan ngetengi. Prekara-prekara ing kanyatan bisa dideleng sajrone warta kang ana ing medhia sosial, medhia cetak, lan kedadeyan kang ana ing sakiwa tengen.

Kabutuhan Ekonomi

“KOMPAS, Kota Malang – Angka perceraian di Kota Malang pada tahun 2013 terbilang tinggi. Kepala Humas PA Kota Malang, Munasik mengatakan, dari total perceraian itu, sebagian besar berupa kasus cerai gugat dari pihak istri. Perkara cerai tersebut kebanyakan alasan ekonomi. Menurutnya, banyak istri yang menggugat cerai suaminya karena sudah tidak mendapatkan nafkah ekonomi dari suami.”
Terjemahan:

“KOMPAS, Kutha malang – Angka perceraian ing kutha Malang taun 2013 rada dhuwur. Kepala Humas PA kutha Malang, Munasik ngandharake, saka perceraian kasebut, saperangan gedhe arupa kasus cerai gugat saka pihak wanita. Prekara cerai amarga alasan ekonomi. Saperangan wanita nalak priya amarga wis ora kacukupan nafkah ekonomi saka priya.


Pethikan iku nuduhake yen ing kanyatan uga kerep kedadeyan ngenani prekara bale wisma. Prekara minangka wong bebojoan yaiku ngenani kabutuhan ekonomi kang wis ora dicukupi maneh dening priya. Priya mono nduweni kewajiban nafkahi kulawargane kanthi lair lan batin. Kaya pethikan ing ndhuwur, kasus perceraian kang biasane dilayangake dening pihak wanita, amarga rumangsa yen kabutuhan ekonomi kulawargane ora kacukupan. Prekara ekonomi kalebu prekara kang rawan sajrone bale somah. Ing ngsor iki ana pethikan maneh saka pawarta ing bebrayan kang nggambarake ngenani congkrahe kulawarga jalaran kabutuhan ekonomi.
Tumindak Sewenang-Wenang marang Sisihane 

“Liputan6 - Gugatan cerai yang dilayangkan penyanyi Tata Janeeta terhadap sang suami Efran Arfianto, membuat kaget pihak keluarga. Sebelumnya, Tata juga tidak pernah menceritakan kalau ada masalah dalam rumah tangganya. Namun begitu , pihak keluarga tetap mendukung apa pun yang dilakukan oleh tata dan suaminya.” 
Terjemahan:

“Gugatan cerai kang dilayangake dening penyanyi Tata Janeta menyang sisihane Efran Arfianto, nggawe kaget kulawargne. Sadurunge, Tata uga ora tau crita yen ana prekara sajrone bale wismane. Nanging, saka pihak kulawarga tetep nyengkuyung apa kang bakal ditindakake dening Tata lan sisihane.” 

Saka pethikan iku nuduhake yen tumindak sewenang-wenang sajroning bale somah iku anal an ora sithik kang nglakoni. Ora mung wong lanang kang kerep nindakake samubarang kasebut, nanging uga akeh wanita kang sewenang-wenang marang sisihane. Kayata pethikan kasebut kang nyaritakake ngenani Tata janeta kang kanthi ndadak nggugat cerai sisihane tanpa anane prekara kang wigati sajrone bale wismane. Nanging sanajan mangkono mesthi ana kang deidelikake dening Tata.

Tumindak sedheng

“JAKARTA – Kabar dugaan perselingkuhan Arzeti Bilbina hingga digrebek Denpom Divif 2 Kostrad Sidoarjo, sudah sampai ke telinga suami anggota DPR Dari Fraksi Partai Kebangkitan bangsa (PKB) itu.

Sama seperti Arzeti, suaminya, Aditya Setiawan Wicaksono alias Didit , juga membatantah informasi tersebut. Dalam pesan singkat yang beredar dikalangan wartawan di gedung parlemen Jakarta, nama Didit juga ada dalam info penangkapan.”
(http://m.jpnn.com/read/2015/10/26/334972/Arzeti--Bilbina-Dikabarkan-Digerebek-karena-Selingkuh,-Ini-Reaksi-Suaminya-) 
Terjemahan:

“JAKARTA – Warta panduga tumindak sedheng Arzeti Bilbina nganti digrebek Denpom Divif 2 Kostrad Sidoarjo, wis nganti krungu menyang sisihane anggota DPR saka Fraksi Partai Kebangkitan Bangsa (PKB) iku.

Padha kaya Arzeti, sisihane, Aditya Setiawan Wicaksono utawa kang aran Didit, uga mbantah warta kasebut. Sajrone pesan singkat kang wis kawiyar ing sakupenge wartawan ing gedhung parlemen Jakarta, jeneng Didit uga ana sajrone warta penggrebegan.

Pethikan saka warta kasebut ngandharake tumindake Arzetti Bilbina minangka artis uga anggota DPR saka Fraksi Partai Kebangkitan Bangsa. Tumindak sedheng kang nyeret jeneng Arzetti Bilbina klawan Dandim Sidoarjo wis nyebar ing khalayak umum lan uga tumindak kasebut wis diweruhi dening sisihane Arzeti yaiku Aditya Setiawan Wicaksono. Tumindak sedheng kasebut dikonangi nalika kalorone digrebeg dening Denpom Divif 2 Kostrad Sidoarjo ing hotel dhaerah Malang, Jawa Timur, dina Minggu 25/10/2015. Pethikan kasebut nuduhake yen tumindak sedheng wis marak kedadeyan ing kasunyatan. Panindak sajrone tumindak kasebut bisa priya uga wanita. Wong kang tumindak sedheng biyasane ana jalaran tartamtu lan nduweni maksud tartamtu. 
Tumindak apus-apus

 “JAWA POS, Banyuwangi – Salah seorang pelaku, Jawahir Amirudin Masser, 41, warga Perum Balda Sakina, Kelurahan Samata, Kecamatan Somba Opu, Gowa, Sulawesi Selatan, diamankan polisi. Dia diduga menjadi pihak yang turut bertanggung jawab atas kasus penipuan yang berkedok MLM itu. Pelaku dijemput langsung oleh petugas kepolisian atas laporan nasabah korban penipuan yang berkedok MLM tersebut.

 (Jawa Pos, Minggu 10 Juli 2016 kaca 8)
Terjemahan:

“JAWA POS, Banyuwangi – salah sawijining pelaku, Jawahir Amirudin Masser, 41, warga Perum balda Sakina, Kalurahan Samata, Kecamatan Somba Opu, Gowa, Sulawesi Selatan, diglandhang pulisi. Dheweke diduga dadi pehak kang kudu tanggung jawab tumrap kasus apus-apus kang nyamar MLM kuwi. Pelaku diparani langsung dening pulisi sesambungan karo lapuran nasabah kurban apus-apus kang nyamar MLM kasebut.

 (Jawa Pos, Minggu 10 Juli 2016 kaca 8)


Warta ing ndhuwur nuduhake yen jaman saiki wis marak anane kasus penipuan. Kaya kang ana ing warta kasebut pawongan kang aran Jawahir minangka pelaku sajrone tumindak apus-apus kasebut. Kanggo nglancarake aksine pelaku nyamar dadi MLM supaya bisa dipercaya dening calon kurbane. Kajaba iku ana campur tangan anggota DPRD kang uga ana sambung raketa klawan kasus kasebut. Anggota dewan kang ana ing kasus kasebut minangka pelopor lan fasilitator perekrutan calon konsumen bisnis kasebut. Dheweke uga minangka pelaku sajrone kasus kasebut. Nanging sawetara iki statuse dheweke isih minangka saksi. 
Pelecehan Seksual
“SINDO, Metro – Jajaran Polres metro, Lampung belum juga menangkap AM terduga pelaku pelecehan seksual terhadap Na seorang bocah perempuan taman kanak-kanak di kota Metro. Alasannya keterangan dari sejumlah saksi dianggap belum memenuhi unsur permulaan yang cukup untuk pembuktian terjadinya kasus pelecehan seksual.”

Terjemahan:

“METRO – Polres Metro, Lampung tekan seprene durung nyekel AM kang diduga pelaku pelecehan seksual marang Na, bocah wadon taman kanak-kanak ing kutha Metro. Alasane katrangan saka saksi durung nyukupi kanggo mbuktekake anane kasus pelecehan seksual.” 

Pethikan kasebut nuduhake yen pelecehan seksual kerep kedadeyan ing kasunyatan. Bocah cilik kang durung ngerti apa-apa uga dadi salah sawijine kurban pelecehan seksual.Wis bisa dideleng yen morale manungsa padha karo kewan kang ora nduwe akal lan pikiran. Kanggo nuruti nepsune sapa wae bisa didadekake kurban bejate. Mula kudu waspadha kanthi anane kadurjanan kang ana ing sakupenge.
Ngruda Peksa

“PASURUAN – Tindak asusila dengan korban anak-anak kembali terjadi di Kabupaten Pasuruan. Pernah menjadi korban sodomi, kini Yasin Yosie Widianto, 34, menjadi predator anak. Sejauh ini, lima bocah melapor telah menjadi korban sodomi dan pecabulan lelaki tunawisma tersebut.

Korban rata-rata masih belia, yakni berusia 9-13 tahun. Itu baru yang terungkap. Namun, bisa saja masih ada korban lainnya.”

Terjemahan:

“PASURUAN – Tindak asusila kang dialami dening bocah-bocah kedadeyan maneh ing Kabupaten Pasuruan. Tau dadi kurban sodomi, saiki Yasin Yosie Widianto, 34, dadi predator bocah. Sasuwene iki, ana 5 bocah lapur yen wis dadi kurban sodomi lan cabul dening Yasin.

Kurban rata-rata isih ngisor umur, yaiku umur 9-13 taun. Kuwi sing wis dikonangi. Nanging, bisa wae isih ana kurban liyane.
Ngrampog
“SURABAYA – Arus mudik menjadi fokus utama tugas polisi akir-akir ini. Berbagai tindakan pengamanan di beberapa titik yang dilewati pemudik  sudah dilakukan. Pos-pos pengamanan dipinggir jalan didirikan untuk mengantisipasi hal itu. Rupanya, kondisi tersebut dimanfaatkan sindikan pencurian L-300 untuk kembali melancarkan aksinya.”

Terjemahan:

“SURABAYA – Arus mudik dadi prekara utama kang dadi tugase pulisi akhir-akhir iki. Maneka wena tindakan pengamanan ing pirang-pirang titik kang dilewati pemudhik wis ditindakake. Pos-pos pengamanan ing pinggir dalan dimadegake kanggo ngantisipasi prekara kuwi. Kahanan kasebut dimanfaatake  kelompok pencurian L-300 kanggo nglancarake aksine.

Warta ngenani kasus perampokan kasebut mbuktekake yen ing donya iki kahanane ora aman amarga akehe kadurjanan ing sakupenge masyarakat. kayata kang kedadeyan ing Surabaya, salah sawijining warga yaiku Jufri kelangan mobil L-300 kang diparkir ing garasi omahe. Kedadeyan iku nalika Jufri lan kulawargane lagi ngaso. Kamangka pager ngarep omahe yaw is dikunci rapet. Nanging maling kuwi akeh akale. Sanajan lawang wis dikunci nanging tetep nduwe cara kanggo nglancarake aksine.
Panguwasa kang Tumindak Sawenang-Wenang
“JAKPUS – Pemkot jakarta Pusat (Jakpus) membongkar ratusan bangunan liar di Jalan Inspeksi Kanal Banjir barat (KBB), Kecamatan tanah Abang, kemarin (13/8). Agenda tersebut berjalan sesuai rencana. Aparat gabungan satpol PP jakpus, TNI, dan Polri yang turut terlibat dalam eksekusi itu menjalankan tugas tanpa harus berseteru dengan para pemilik bangunan.”

Terjemahan:
“JAKPUS – Pemkot Jakarta Pusat (Jakpus) mbongkar atusan bangunan liar ing Jln Inspeksi Kanal banjir Barat (KBB), Kecamatan Tananh Abang, wingi (13/8). Agendha kasebut wis mlaku selaras karo rencana. Aparat gabungan Satpol PP jakpus, TNI, lan Pulisi kang melu sajrone tim eksekusi iku nindakake tugase tanpa kudu eyel-eyelan klawan warga kang nduweni bangunan kasebut. 
Pethikan warta ing ndhuwur nuduhake yen tumindak sawenang-wenang iku isih ana. Tumindak sawenang-wenang iku basane kedadeyan antara ndhuwuran menyang ngisorane. Kasus kang ana ing warta kasebut kalebu tindak sewenang-wenang pamarintah menyang wargane. Pembongkaran kang ditindakake kanthi peksa wis lumrah kedadeyan. Nanging iki bedane warga kang bangunane dibongkar nrima kanthi eklas tanpa ana perlawanan. Warga nyadhari yen panggonan kasebut duweke pamarintah yen sawayah-wayah dibongkar wis siap.

Panguwasa Ngumbar Janji

“Jakarta - Sejak Rabu (10/2/2016) pagi, puluhan ribu guru honorer yang tergabung dalam Forum Honorer Kategori Dua Indonesia (FHK21) menyerbu istana Negara guna menuntut janji pemerintah yang dalam waktu dekat akan mengangkat mereka menjadi Pegawai Negeri Sipil (PNS).

Akhmad Agus Supriyadi dari FHK2 Kabupaten Banjarnegara, Jawa tengah (Jateng), mengungkapkan kekecewaannya karena telah bertahun-tahun menunggu, namun pemerintah hanya mengumbar janji-janji manis.”

Terjemahan: 

“Wiwit Rebo (10/2/2016) esuk, puluhan ewu guru honorer kang melu ing Forum Honorer Kategori Dua Indonesia (FHK21) ndhemo istana Negara saperlu nuntut janji pamarentah kang bakal ngangkat guru honorer dadi PNS.

Akhmad Agus Supriyadi saka FHK2 Kabupaten Banjarnegara, Jawa Tengah, ngandharake rasa kuciwane amarga wis tetaunan nunggu, nanging pamarentah mung ngumbar janji manis.”

Saka pethikan warta ing ndhuwur nuduhake tumindakae panguwasa kang seneng ngumbar janji marang masyarakat. Kayata ing warta iku ngenani guru honorer kang dijanjeni pamarentah bakal diangkat dadi Pegawai Negeri Sipil. Puluhan ewu guru rela nunggu katetepane pamarentah nganti direwangi nginep ing mejid Istiqlah.  Nanging, babar pisan ora ana nyatane mung nggawe guru honorer kuciwa lan pungkasane dhemo ing ngarepe istana Negara kanggo nuntut janjine pamarentah.
PANUTUP

Dudutan

Panliten iki nliti salah sawijining novel anggitane Tiwiek SA kanthi judhul Ing Satengahing Alas Brongkos nganggo tema kritik sosial. Sajrone novel Ing Satengahing Alas Brongkos kasebut ngandharake maneka warna prekara sosial kang gegayutan klawan bebrayan masyarakat. Kritik sosial kang kinandhut ing novel kasebut kayata kritik tumrap wong bebojoan, kritik tumrap masyarakat, lan kritik tumrap panguwasa. Kritik tumrap wong bebojoan kang kinandhut sajrone novel kayata kabutuhan ekonomi, tumindak sewenang-wenang marang sisihane, tumindak sedheng, lan wani marang sisihane. Prekara kang dumadi ing masyarakat lan minangka kritik kanggo masyarakat sajrone novel ISAB yaiku tumindak apus-apus, ngrudapaksa, ngrampog, lan pelecehan seksual. Kritik tumrap panguwasa kayata panguwasa kang tumindak sawenang-wenang, panguwasa kang ngumbar janji, lan panguwasa kang mata kranjang. 

Kritik marang wong bebojoan, masyarakat, panguwasa, lan sipate manungsa iki ditindakake jalaran akehe prekara-prekara sosial kang tuwuh ing sakiwa tengene masyarakat. Mula saka lumantar panliten ngenani kritik sosial iki dikarepake bisa ngraketake paseduluran ing masyarakat lan ora ana maneh prekara-prekara kang bisa ndadekake congkrahe masyarakat. Sajrone panliten iki ngrembug ngenani gegambarane kritik sosial kang ana ing novel ISAB kaya kang wis disebutake ing ndhuwur siji mbaka siji banjur digayutake klawan kanyatan ing bebrayan masyarakat.
Pamrayoga

Panliten iki mujudake panliten sing durung kawedhar kanthi sampurna. Tintingan sosiologi sastra sing digunakake kanggo nemokake kritik sosial sajrone novel Ing Satengahing Alas Brongkos anggitane Tiwiek SA kang digayutake klawan kanyatan. Panliten ngenani kritik sosial isih prelu ditindakake kanggo ngerteni prekara-prekara kang ana sambung rakete karo bebrayan masyarakat. Kajaba nliti ngenani kritik sosial, karya sastra uga bisa ditliti nganggo tintingan liya kayata psikologi sastra utawa tintingan liya kang bisa nambah wawasan kasusatran Jawa kanggo para pemudha lan pemudhi sabanjure.
Kanthi anane panliten ngenani sastra iki, dikarepake supaya masyarakat bisa luwih wigati tumrap sastra. Saengga masyarakat mligine para pemudha lan pemudhi gelem nyinaoni lan bisa ngerteni jinise karya sastra kang maneka warna salah sijine novel. Novel minangka salah sijine karya sastra kang nggambarake kanyata ing bebrayan masyarakat. Carita kang kinandhut sajrone novel biyasane kerep kedadeyan ana ing masyarakat. Saliyane kanggo nambah wawasan uga bisa dadi kaca tumrap masyarakat supaya bisa milih prekara apik lan ala kang pantes diconto lan ditinggalake.  

